ᕼᐋᒻᒪᓚᒃᑯᑦ ᑲᖏᖅᑐᒑᐱᒃ ᐃᒪᕐᒧᑦ ᐱᔪᓐᓇᐅᑎᐅᑉ ᓈᓴᐅᑎᖓ 3BM-CLY1924 ᐃᒪᕐᒧᑦ ᐱᔪᓐᓇᐅᑎᐅᑉ ᓄᑖᙳᕆᐊᖅᑕᐅᓂᖓ ᐋᖅᑭᒋᐊᕆᓂᕐᓗ ᑐᑦᓯᕋᐅᑎᒥᒃ
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ
ᕼᐋᒻᒪᓚᒃᑯᑦ ᑲᖏᖅᑐᒑᐱᒻᒥ ᑐᓐᓂᓯᒻᒪᑕ ᓄᓇᕗᒻᒥ ᐃᒪᕐᒧᑦ ᑲᑎᒪᔨᖏᓐᓄᑦ (NWB) ᐃᒪᕐᒧᑦ ᐱᔪᓐᓇᐅᑎ ᓄᑖᙳᕆᐊᕈᑎᒧᑦ ᑐᑦᓯᕋᐅᑎᒥᒃ ᐃᒪᕐᒧᑦ ᐱᔪᓐᓇᐅᑎᖓᑕ ᓈᓴᐅᑎᖓ 3BM-CLY1924.  ᕼᐋᒻᒪᓚᒃᑯᑦ ᐱᓇᓱᐊᕆᕗᑦ 20 ᐅᑭᐅᕐᓄᑦ ᓄᑖᙳᕆᐊᕈᑎᒥᑦ ᐱᔪᓐᓇᐅᑎᖓᓂᑦ ᐊᑐᕈᓐᓇᕋᔭᕐᓗᓂ 2044 ᑎᑭᓪᓗᒍ. ᐊᓯᔾᔨᙱᑦᑐᑦ ᐊᐅᓚᑕᓄᑦ ᐊᓯᔾᔨᙱᑦᑐᑦᓗ ᐱᔪᓐᓇᐅᑎᖃᕐᕕᓐᓄᑦ.
ᕼᐋᒻᒪᓚᒃᑯᑦ ᑲᖏᖅᑐᒑᐱᒻᒥᐅᑦ ᐃᒥᖅᑕᓲᖑᕗᑦ ᑕᓯᕐᒥᒃ (ᖃᐅᔨᒪᔭᐅᒻᒥᔪᖅ ᐃᒥᖅᑕᕐᕕᒃ ᑕᓯᖅ) ᐃᒻᒥᖅᑕᐅᔪᓐᓇᖅᓱᓂ ᐃᒪᖃᖅᑎᑕᐅᓪᓗᓂ ᖄᖏᐅᑎᔭᕆᐊᖃᙱᑦᓱᓂ 53,600 ᑭᑉᐹᕆᒃᑐᑦ ᒦᑕᑦ ᐊᕐᕌᒍᑕᒫᑦ ᐅᕝᕙᓘᓐᓃᑦ 299 ᑭᑉᐹᕆᒃᑐᑦ ᒦᑕᑦ ᖃᐅᑕᒫᑦ. ᐃᒪᖅ ᒥᓪᓗᐊᑕᐅᓲᖑᕗᖅ ᑕᓯᕐᒥᒃ ᐅᑭᐅᓕᒫᖅ ᖃᓂᑕᖓᓄᑦ ᐃᒪᓕᕆᓂᕐᒧᑦ ᓴᓗᒻᒪᖅᓴᐃᕝᕕᒻᒧᑦ ᕼᐋᒻᒪᓚᑦᑯᑦ ᐊᑐᕐᓂᐊᕐᓗᓂᐅᒃ. ᑐᙵᕕᒋᓪᓗᒍ ᓇᓚᐅᑦᓵᖅᑕᐅᓯᒪᔪᖅ ᒥᒃᓴᐅᖅᓯᒪᔪᖅ 1,755−ᓂ 2044−ᒥ, ᐅᓄᖅᓯᒋᐊᖅᓯᔪᒪᕗᑦ ᐊᕐᕌᒍᑕᒫᑦ ᐃᒪᖅᑐᕋᑦᓴᕐᒥᑦ ᑕᓯᕐᒥᒃ 53,600−ᓂ 72,000−ᓄ ᑭᑉᐹᕆᒃᑐᑦ ᒦᑕ ᑐᑦᓯᕋᖅᑕᐅᕗᖅ. ᐊᓯᔾᔨᕆᐊᖃᙱᓚᖅ ᖃᐅᑕᒫᑦ ᐃᒪᖅᑐᕋᑦᓴᖅᑖᖑᕙᑦᑐᖅ ᑭᓪᓕᖓ ᐱᖁᔭᐅᓯᒪᔪᖅ.
ᑭᓈᓗᒃ ᑯᕕᔭᐅᖃᑦᑕᖅᐳᖅ ᓴᓗᒻᒪᖅᓴᖅᑕᐅᓪᓗᓂᓗ ᒪᕐᕉᓐᓄᑦ ᑭᓈᓗᖃᕐᕕᒻᒥᑦ ᐃᒻᒥᕈᓐᓇᖅᑎᒋᕙᑦᓱᓂᑦ ᐅᑭᐅᓕᒫᕐᒧᑦ. ᐃᒪᐅᓕᖅᑎᓪᓗᒍᑦ, ᑭᓈᓗᒃ ᑯᕕᔭᐅᓲᖑᕗᖅ ᒥᓪᓗᐊᕈᑎᒃᑯᑦ ᓄᓇᒧᑦ ᐱᕈᖅᑐᓕᒻᒧᑦ ᐃᒪᖅᓲᓪᓗᓂᑦ 23.5−ᒥ ᐊᒃᑎᒋᔪᖅ (720 ᒦᑕᒥ ᑕᑭᓂᓕᒃ 325-ᒥ ᒦᑕᓂ) ᓱᕈᐃᔭᕈᑕᐅᓪᓗᓂᑦ ᑕᕆᐅᕐᒧᐊᓚᐅᙱᓐᓂᖓᓂᑦ ᐸᑐᕆᓴ ᐸᐃᒧᑦ. 
ᑕᖏᓕᓐᓄᑦ ᐊᒃᑕᕐᕕᒃ ᐊᕙᓗᖃᖅᐳᖅ ᕼᐋᒻᒪᓚᒥᑦ ᐊᒃᑕᑯᓄᑦ (MSW), ᐃᓛᒃᑯᑦ ᐊᖏᔫᑎᓄᑦ ᐃᓂᖃᖅᓱᓂᑦ, ᐃᓛᒃᑯᓪᓗ ᐅᓗᕆᐊᓇᖅᑐᑦ ᐃᓂᖃᖅᓱᑎᒃ. 
ᐊᓯᔾᔨᖅᑐᖃᙱᓚᖅ ᐊᐅᓚᔪᓐᓇᐅᑎᓄᑦ ᐃᖏᕐᕋᓂᕐᒧᓪᓘᓐᓃᑦ ᑭᓈᓗᓕᕆᕝᕕᖕᒧᑦ ᐊᒃᑕᑯᓕᕆᕝᕕᖕᒧᓪᓗ.
ᑲᖏᖅᑐᒑᐱᐅᑉ ᕼᐋᒻᒪᓚᖓᑦ ᐋᖅᑭᒋᐊᖅᓯᔪᒪᒋᕗᖅ ᑭᓱᑯᓘᔭᕐᓂᑦ ᐃᒪᕐᒧᑦ ᐱᔪᓐᓇᐅᑎᒧᑦ ᓇᓗᓇᐃᖅᓯᒪᔪᑦ ᑎᑎᖅᑲᕐᒥᑦ ᑐᔫᑕᐅᓯᒪᔪᖅ ᑕᐃᒎᓯᓕᖕᒥᑦ ᐃᒪᕐᒧᑦ ᐱᔪᓐᓇᐅᑎ 3BM-CLY1924 ᓄᑖᙳᕆᐊᖅᓯᓂᖅ ᐋᖅᑭᒋᐊᖅᓯᓂᕐᒧᓪᓗ ᑐᑦᓯᕋᐅᑎ: ᐋᖅᑭᒋᐊᖅᓯᓂᕐᒧᑦ ᓇᓗᓇᐃᖅᓯᔾᔪᑎ ᓇᐃᓈᖅᓯᒪᔪᖅ.




